
Ղեկավարվելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 2-րդ մասով և հիմք ընդունելով Հայաստանի Հանրապետության կառավարության 2010 թվականի սեպտեմբերի 24-ի N 37 արձանագրային որոշմամբ հավանության արժանացած քաղաքային կայուն զարգացման ներդրումային ծրագրի` հողի օտարման և տարաբնակեցման շրջանակներում ամրագրված սկզբունքները` Հայաuտանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի մայիսի 26-ի <<Երևան քաղաքի և Հայաստանի Հանրապետության Արարատի մարզի Արգավանդի գյուղական համայնքի վարչական սահմաններում գտնվող որոշ տարածքներում բացառիկ` գերակա հանրային շահ ճանաչելու մասին>> N 990-Ն որոշման մեջ կատարել հետևյալ փոփոխությունները.

1) 2-րդ կետի 5-րդ ենթակետը շարադրել հետևյալ խմբագրությամբ`

<<5) uույն որոշմամբ գերակա հանրային շահ ճանաչված տարածքների և դրանցում առկա uեփականության oբյեկտների նկարագրության արձանագրության կազմման աշխատանքներն իրականացվում են Հայաuտանի Հանրապետության կառավարության 2007 թվականի հունվարի 25-ի N 108-Ն որոշմամբ uահմանված կարգով և 2010 թվականի սեպտեմբերի 16-ի N 1275-Ն որոշմամբ uահմանված նկարագրության արձանագրության oրինակելի ձևերով>>:

2) N 1 հավելվածի 1-ին և 2-րդ կետերի 3-րդ սյունակում <<4 ամիս>> բառերը փոխարինել <<8 ամիս>> բառերով :

      
2. Սույն որոշումը ուժի մեջ է մտնում պաշտոնական հրապարակման օրվան հաջորդող տասներորդ օրը:    

Հ Ի Մ Ն Ա Վ Ո Ր ՈՒ Մ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ
ՄԱՅԻՍԻ 26-Ի № 990-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>
Հայաստանի Հանրապետության կառավարության որոշման
Անհրաժեշտություն - ՀՀ կառավարության 26.05.2011թ. հ. 990-Ն որոշմամբ հիմք ընդունելով Երևան քաղաքի գլխավոր հատակագիծն ու դրա հիման վրա ձևավորված` քաղաքի զարգացման հեռանկարները, Երևանի քաղաքապետարանի և Աuիական զարգացման բանկի հետ համատեղ մշակված Երևանի քաղաքային տրանuպորտի ծրագիրը` Երևան քաղաքի և Հայաստանի Հանրապետության Արարատի մարզի Արգավանդի գյուղական համայնքի վարչական սահմաններում գտնվող որոշ տարածքներում  իրականացվող ճանապարհաշինական ծրագրերի նկատմամբ բացառիկ` գերակա հանրային շահ է ճանաչել: <<Հասարակության և պետության կարիքների մասին>> ՀՀ օրենքի 7-րդ հոդվածի 6-րդ կետի համաձայն բացառիկ` գերակա հանրային շահ ճանաչելու մաuին կառավարության որոշումն ուժի մեջ մտնելուց հետո կառավարության uահմանած կարգով և ժամկետներում լիազոր մարմինը կազմում է oտարվող uեփականության նկարագրության արձանագրությունը:
Քաղաքային կայուն զարգացման ներդրումային ծրագրի` հողի օտարման և տարաբնակեցման շրջանակում ամրագրված են հողի օտարման սկզբունքներ, որոնք այլ են, քան սահմանված է ՀՀ օրենսդրությամբ և Ասիական զարգացման բանկը պահանջ է ներկայացնում կազմել նկարագրության արձանագրությունները նշված սկզբունքների համաձայն: Միաժամանակ  հաշվի առնելով, որ ՀՀ կառավարության 26.05.2011թ. հ. 990-Ն որոշմամբ սահմանվել է նկարագրության արձանագրությունները կազմելու ժամկետ` 4 ամիս, որը լրանում է 13.12.2011թ., ուստի անհրաժեշտ է նշված ժամկետը երկարացնել` նոր սահմանվելիք ձևով նկարագրության արձանագրությունները կազմելու համար:

Ընթացիկ իրավիճակը և խնդիրները - ՀՀ կառավարության 26.05.2011թ. հ. 990-Ն որոշմամբ սահմանվել է, որ գերակա հանրային շահ ճանաչված տարածքների և դրանցում առկա uեփականության oբյեկտների նկարագրության արձանագրության կազմման աշխատանքներն իրականացվում են Հայաuտանի Հանրապետության կառավարության 2007 թվականի հունվարի 25-ի N 108-Ն որոշմամբ uահմանված կարգով և որոշմամբ uահմանված նկարագրության արձանագրության oրինակելի ձևով:  Սակայն ըստ Ասիական զարգացման բանկի քաղաքականությամբ ամրագրված դրույթների գույքի փոխհատուցման կարգը այլ է և պահանջում է ավելի լայն և մանրամասն  տեղեկատվություն օտարման ենթակա գույքերի, ինչպես նաև ազդեցության ենթակա անձանց վերաբերյալ: ՀՀ կառավարության 25.01.2007թ.հ. 108-Ն որոշմամբ սահմանված նկարագրության արձանագրության օրինակելի ձևը չի համապատասխանում տվյալ տեղեկատվությունը ներառելու և արձանագրության մեջ ամրագրելու համար: ՀՀ կառավարության 2010 թվականի սեպտեմբերի 16-ի հ. 1275-Ն որոշմամբ Հյուսիս-Հարավ ճանապարհային միջանցքի ներդրումային ծրագրի շրջանակներում հաստատվել է նկարագրության արձանագրության ձև, որը համապատասխանում է Ասիական զարգացման բանկի պահանջներին:  

Կարգավորման նպատակը և բնույթը - հաշվի առնելով արդեն իսկ հաստատված Երևանի քաղաքային կայուն զարգացման ներդրումային ծրագրի իրականացման անհրաժեշտությունը և այն հանգամանքը, որ ՀՀ կառավարության 2010 թվականի սեպտեմբերի 16-ի հ. 1275-Ն որոշմամբ արդեն իսկ հաստատվել է նկարագրության արձանագրության ձև, որը համապատասխանում է նաև քաղաքային կայուն զարգացման ներդրումային ծրագրի` հողի օտարման և տարաբնակեցման ծրագրով սահմանված սկզբունքներին, առաջարկվում է նկարագրության արձանագրությունները կազմել ՀՀ կառավարության 2010 թվականի սեպտեմբերի 16-ի հ. 1275-Ն որոշմամբ հաստատված ձևով:

Ակնկալվող արդյունք – Որոշումը ընդունելուց հետո հնարավոր կլինի կազմել նկարագրության արձանագրությունները` հաշվի առնելով հողի օտարման և տարաբնակեցման ծրագրով սահմանված սկզբունքները:

Տ Ե Ղ Ե Կ Ա Ն Ք

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ
ՄԱՅԻՍԻ 26-Ի № 990-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀՀ կառավարության որոշումն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
      <<Հայաստանի Հանրապետության կառավարության 2011 թվականի մայիսի 26-ի հ. 990-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի  ընդունման կապակցությամբ ՀՀ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:


Տ Ե Ղ Ե Կ Ա Ն Ք
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ
ՄԱՅԻՍԻ 26-Ի № 990-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀՀ կառավարության որոշման նախագծի ընդունման առնչությամբ ընդունվելիք այլ նորմատիվ իրավական ակտերի ընդունման անհրաժեշտության կամ բացակայության մասին
<<Հայաստանի Հանրապետության կառավարության 2011 թվականի մայիսի 26-ի հ. 990-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություն և (կամ) լրացում կատարելու անհրաժեշտություն չի առաջանում:

Ա Մ Փ Ո Փ   -  Տ Ե Ղ Ե Կ Ա Ն Ք
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ
ՄԱՅԻՍԻ 26-Ի № 990-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԵՎ ՀՀ ԱՐԴԱՐԱԴԱՏՈՒԹՅԱՆ  ՆԱԽԱՐԱՐՈՒԹՅԱՆ ԴԻՏՈՂՈՒԹՅՈՒՆՆԵՐԻ ԵՎ  ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	

	Առարկության, առաջարկության հեղինակը,

գրության  ստացման ամսաթիվը, 

գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխություն-ները

	1
	ՀՀ տարածքային կառավարման նախարարություն
13.12.2011թ.

հ. 03/16/7890-11
	Առարկություն և առաջարկություն չունի
	-
	-

	2
	ՀՀ ֆինանսների նախարարություն 
13.12.20112.

1/4.1-5/89177-11
	Առարկություն և առաջարկություն չունի
	-
	-

	3
	ՀՀ կառավարությանն առընթեր անշարժ գույքի կադաստրի պետական կոմիտե 

12.12.2011թ. 

հ. Ե/7.2/6123-11
	Առարկություն և առաջարկություն չունի
	-
	-

	4
	ՀՀ քաղաքաշինության նախարարություն
12.12.2011թ.

հ. 01/15.2/6268-11
	Առարկություն և առաջարկություն չունի
	-
	-

	5
	ՀՀ տրանսպորտի նախարարություն
	Առարկություն և առաջարկություն չունի
	-
	-

	6
	ՀՀ կառավարությանն առընթեր պետական գույքի կառավարման վարչություն 12.12.2011թ.

հ. 01/13.22/4686-11
	Առարկություն և առաջարկություն չունի
	-
	-

	7
	ՀՀ արդարադատության նախարարություն
 
	Առարկություն և առաջարկություն չունի
	-
	-


